ОҚУШЫНЫНЫҢ ӘЛЕУМЕТТІК ЖЕТІСТІКТЕРДІ  ҚАЛЫПТАСТЫРУ ЖОЛДАРЫ 
Төлешова Ұ.Б.  педагогика білім беру менеджемент кафедрасының  доценті, педагогика ғылымдарының кандидаты
Омарбаева Б.М.   «Әлеуметтік педагогика және өзін-өзі тану» мамандығының 4 курс студенті, әл-Фараби  атындағы  ҚазҮҰ, Алматы қ., Қазақстан Республикасы

Қазіргі білім берудің негізгі мақсаты - тек білім, білік дағдыларды қалыптастыру емес, сонымен қатар жеке тұлғаның әлеуметтік құнды іс-әрекетке қатысуы үшін оның өзіне және қоғамға қажетті қабілеттерін дамыту. Осы тұрғыдан ойды өрбітетін болсақ, білім беруде тек білімді меңгерту, білік пен дағдыларды қалыптастыру жеткіліксіз. Керісінше білім, білік, дағдылар арқылы жеке тұлғаның үйлесімді түрде эмоционалды, ақыл-ой, адамгершілік, рухани-құндылық, еріктік, дене жағынан толыққанды дамуы, әлеуметтенуі маңызды. Білім беру барысында адам мәдени құндылықтарды, ғылыми білімдерді меңгереді. Соның нәтижесінде экономиканың, саясаттың, ғылымның, мәдениеттің, өнердің дамуына зор үлесін қоса алады.

